
Dövlətçiliyə sədaqətli insanlar

İmişlidə hər kəs əmindir ki, bütün bu 
parlaq uğurlar ulu öndər Heydər Əliyevin 
Azərbaycanın xoşbəxt gələcəyinə xidmət 
edən müdrik siyasətinin möhtərəm 
Prezidentimiz İlham Əliyev tərəfindən 
uğurla davam etdirilməsi nəticəsində 
mümkün olub. Təsadüfi deyil ki, İmişliyə 
budəfəki gəlişim zamanı görüşdüyüm 

çoxsaylı rayon sakinlərinin, ziyalıla-
rın dilindən dövlətimizin, möhtərəm 
 Prezidentin həyata keçirdiyi daxili və 
xarici siyasətdən dərin razılıq hisslərini 
ifadə edən fikir və rəylər eşitdim. 

İmişli Rayon İcra Hakimiyyətinin 
başçısı Vilyam Hacıyev söhbət zamanı 
dedi ki, 2018-ci il də rayon əhalisi üçün 
xüsusilə əlamətdar olub. Belə ki, ötən il 
ölkəmizdə keçirilən prezident seçkilərinə 
hazırlıq və seçkilərin keçirilməsi 
prosesində ölkəmizin hər yerində olduğu 
kimi, İmişli əhalisi də böyük fəallıq 
göstərib və rayon prezident seçkilərinin 
nəticələrinə görə respublikamızda öncül 
yerlərdən birini tutub. 

Prezident İlham Əliyevin ötən il İmişli 
rayonuna növbəti səfəri rayon əhalisi 
tərəfindən çox böyük ruh yüksəkliyi ilə 
qarşılanıb. Dövlət başçısının iştirakı ilə 
rayon mərkəzində “ASAN Həyat” komp-
leksinin və Bayraq Muzeyinin açılışı 
olub. Bundan başqa, ölkə Prezidenti 
bir sıra yeni mühüm obyektlərin açılı-
şını edib, rayon fəalları ilə görüşüb, öz 
dəyərli məsləhətlərini verib. 

Yeri gəlmişkən, bu günlərdə İmişli 
Rаyоn İcrа Hаkimiyyətinin 2018-ci il 
ərzində sosial-iqtisadi inkişafının yekun-
larına və qarşıda duran vəzifələrə həsr 
olunmuş yığıncağında RİH başçısı dərin 
əminliklə bildirib ki, imişlililər bundan 
sonra da böyük quruculuq əzmi ilə qurub 
yaradacaq, dövlət başçısının onlara 
göstərdiyi diqqət və qayğıya yüksək 
əmək nailiyyətləri ilə cavab verəcəklər. 

Gənclər sabaha ümidlə baxırlar 

İmişliyə gələndə adətən Gənclər 
və İdman İdarəsində olmağı özümə 
borc bilirəm. Qeyd etmək lazımdır ki, 
İmişli gəncləri də çox təşəbbüskar və 
kreativdirlər. Nə gizlədim, hər bir görüş 
zamanı onların səmimiyyəti, işgüzarlığı 
mənə də sirayət edir, ovqatımı yüksəldir.

İmişli Rayon Gənclər və İdman 

İdarəsinin rəisi Ceyhun Əbdülovu bu 
dəfə də yüksək xoş ovqatda gördüm. 
Fəxrlə dedi ki, o, bu il fevralın 1-də 

2 Fevral Gənclər Günü münasibətilə 
Prezident İlham Əliyev və Birinci vitse- 
prezident Mehriban Əliyevanın iştirakı 
ilə keçirilən təntənəli tədbirin iştirakçı-
ları arasında olmasından sonsuz qürur 
duyur və bunu bütün ömrü boyu unutma-
yacaq. 

Ceyhunun sözlərinə görə, bütün 
tədbir iştirakçıları kimi, o da möhtərəm 
Prezidentin dərin məzmunlu, parlaq çıxı-
şından çox təsirlənib. Cənab Prezident 
tövsiyə edib ki, gənclər öz üzərlərində 
çox çalışmalı, bilik və bacarıqlarını 
artırmalı, Vətənə, dövlətçiliyə xidmət və 

sədaqətləri ilə nümunə olmalıdırlar. 
O, sonra qeyd etdi ki, gənclər ha-

zırda rayonun ictimai-siyasi həyatında 
fəal iştirak edirlər. Rayon Gənclər və 
İdman İdarəsi yeniyetmə və gənclərin 
layiqli vətəndaş kimi yetişmələri 
üçün bir-birindən milli-mənəvi, əxlaqi 
dəyərlərimizin təbliği, vətənpərvərlik 
mövzularında maraqlı, yaddaqalan 
tədbirlər keçirməyə çalışır. 

Şəhər günbəgün gözəlləşir

Bu gün İmişli şəhəri Azərbaycanın ən 
abad və yaraşıqlı rayon mərkəzlərindən 
biri sayılır. Təqdirəlayiq haldır ki, rayonda 
son illər geniş vüsət alan tikinti-quruculuq, 
abadlıq işlərində böyükdən-kiçiyə rayon 

sakinləri həvəslə iştirak edirlər. 
Rayonda sayılıb-seçilən ağsaqqal-

lardan biri Sabir İsgəndərovun sözlərinə 
görə, təkcə İmişli şəhəri deyil, rayonun, 
demək olar ki, bütün kəndlərində geniş 
abadlıq işləri görülüb. Sabir müəllimin 
sözlərinə görə, əhali arasında ən çox ra-
zılıq doğuran məsələlərdən biri rayonda 
yol tikintisinin vüsət almasıdır. Ağsaqqal 
bu barədə fərəhlə dedi:

– Heç kim təsəvvür etmirdi ki, İmişli 
rayonunda qısa vaxt ərzində bu qədər 
rahat və abad yollar inşa etmək müm-
kündür. Sağ olsunlar! 

Bu yaxınlarda isə yol inşaatçıları 
14 kilometrlik rayon mərkəzi ilə Yala-
vac, Rəsullu, Göbəktala, Şahverdili, 
Bəhrəmtəpə, Qaragüvəndikli kəndlərini 
birləşdirən yolda təmir işlərini başa 
çatdıraraq həmin yaşayış məntəqələrinin 
sakinlərini sevindiriblər. 

Son illər əhalinin içməli su ilə 
təchizatı sahəsində də xeyli iş görülüb. 
İmişli şəhərində su təchizatının yenidən 
qurulması və kanalizasiya sisteminin ya-
radılması ilə əlaqədar “Milli su təchizatı 
və kanalizasiya xidmətləri üzrə ikinci 
layihə” çərçivəsində tikinti işləri 2011-ci 
ilin sentyabr ayından həyata keçirilib. 

Hazırda şəhərin bütün küçə və 
məhəllələri içməli su ilə təmin olunub. 
Dövlət proqramına əsasən Göbəktala 
kəndində 11, Şahverdili kəndində 12, 
Rəsullu kəndində 7 və Məhəmmədli 
kəndində isə 6 bulaq tipli su dirəkləri 
quraşdırılıb.

İqtisadiyyat davamlı 
inkişaf yolundadır 

Rayon Statistika İdarəsinin rəisi 
Əzizulla Zeynalovdan rayon iqtisadiy-
yatında görülən işlər barədə soruşdum. 
Bildirdi ki, 2018-ci ildə İmişli rayonu-
nun sosial-iqtisadi inkişafında yaxşı 
nəticələr əldə olunub. Bеlə ki, iqtisa-
diyyatın əsas sahələri üzrə 471 milyon 

manatlıq məhsul istehsal edilib ki, 
bunun da 26 faizi kənd təsərrüfatı, 46,3 
faizi sənaye, qalanı isə digər sahələrin 
payına düşür. 

Maraqlıdır ki, İmişli rayonu əsasən 
aqrar rayon olmasına baxmayaraq, bu 
gün burada sənaye məhsullarının çəkisi 
ümumi məhsul buraxılışında üstünlük 
təşkil edir. Ötən il rayonda istehsal 
olunan sənaye məhsulunun 93,5 faizi 
qeyri-dövlət sektorunun payına düşüb. 

Ölkədə aparılan aqrar islahatların 
uğurla həyata keçirilməsi nəticəsində 
rayonda kənd təsərrüfatı inkişaf etmişdir. 
2018-ci ildə heyvandarlıq və quşçuluq 

sahələrinin inkişafı təmin edilmiş, rayon 
üzrə mal-qaranın sayı 95 min, qoyunla-
rın sayı 254 min, quşların sayı isə 1 mil-
yon 181 min baş olmuşdur. Ət  istehsalı 
(diri çəkidə) 7345 ton, süd istehsalı 
49632,8 ton, yumurta istehsalı isə  
40 min 625 ədəd olmuşdur. 

Rayonda pambıqçılığın şöhrəti 
bərpa olunmaqdadır. Sahənin inkişafı 
əhalinin məşğulluğunun yüksəlməsinə, 
gəlirlərinin artmasına təsir göstərir. Ötən 
il İmişli rayonunda sahələrdən 18 min 
575 ton pambıq yığılmışdır. 

İmişli rayonunda təkcə 2018-ci ildə 
2464 iş yeri açılmışdır. Rayon əhalisinin 
məşğulluğunun təmin olunması ilə bağlı 
müvafiq tədbirlər həyata keçirilmiş, il 
ərzində 375 nəfər daimi işlə təmin olun-
muş, gəlirləri ehtiyac meyarından aşağı 
olan 429 ailəyə ünvanlı sosial yardım 
verilmişdir. 

Qarabağ müharibəsi əlilləri və şəhid 
ailələrinin mənzil şəraitinin yaxşılaşdırıl-
ması məqsədilə Əmək və Əhalinin So-
sial Müdafiəsi Nazirliyi tərəfindən İmişli 
şəhərində 6 mərtəbəli 54 mənzilli ictimai 
yaşayış binasında tikinti işləri başa 
çatdırılaraq, növbəlik əsasında Qarabağ 
müharibəsi əlillərinə və şəhid ailələrinə 
paylanılmışdır.

Rayonda əhalinin elektrik enerjisi, 
təbii qaz və içməli su təchizatı davamlı 
olaraq yaxşılaşdırılır. 2018-ci il ərzində 
istehlakçıların fasiləsiz və etibarlı elektrik 
enerjisi təchizatının yaxşılaşdırılması 
məqsədilə 10 və 0,4 kv-luq xətlərdə 
yenidənqurma işləri aparılmış, mövcud 
istismar müddətini başa vurmuş dayaq 
və naqillər yenisi ilə əvəzlənmiş, yeni 
güc mərkəzləri yaradılmışdır. 

Regional Qaz İstismarı İdarəsinin 
İmişli Xidmət sahəsi tərəfindən  rayonda 

2018-ci il ərzində 218 yeni fərdi ev, 
15 qeyri-əhali sektorunu təmsil edən 
obyekt qazlaşdırılaraq istismara təhvil 
 verilmişdir. 

Göründüyü kimi, bu gün İmişli 
rayonu inkişaf və tərəqqi yolundadır. 
Bu uğurlar düzgün idarəçilik, gərgin 
əmək və zəhmət hesabına əldə olunub. 
İmişlililər bu uğurları daha da artırmaq, 
yeni, daha yüksək hədəflər əldə etmək 
əzmindədirlər. 

Səməd HÜSEYNOĞLU,  
“Xalq qəzeti”nin bölgə müxbiri 

Azərbaycanın iki ən bolsulu çayı – Kür və Arazın arasındakı 
bərəkətli Mil və Muğanın torpaqlarında yerləşən İmişli rayonu ölkəmizin 
həm aqrar, həm də emal sənayesi sahəsində böyük potensiala malik 
bölgələrindən biridir. Burada torpağa, yurda qəlbən bağlı çox sayda 
fermerlər, əmək kollektivləri son illər dövlətin daim artan diqqət və qay-
ğısı sayəsində bir-birindən fərəhli uğurlar əldə edirlər. 

Sirr deyil ki, suyun hər bir damcısında böyük bir ümmanın xassələri 
əks olunduğu kimi, müstəqil Azərbaycanda son illər həyatın bütün 
sahələrində əldə olunan uğurlar, digər bölgələrimiz kimi, İmişli rayo-
nunun da ictimai-siyasi, iqtisadi, mədəni həyatında öz təcəssümünü 
tapıb. Belə ki, rayonda dövlət və özəl sərmayələrin hesabına çox sayda 
yeni istehsal müəssisələri açılıb, yeni infrastruktur layihələri uğurla icra 
olunub. Nəticədə, əhalinin məşğulluğu yüksəlib, rifah halı nəzərəçarpan 
dərəcədə yaxşılaşıb. 

10 fevral 2019-cu il, bazar6

İmişli: uğurlar gərgin 
əməkdən xəbər verir 

Azərbaycanda memarlıq ənənələri uğurla davam etdirilir 
 � Bu gün ölkəmizdə şəhərsalmanın yeni, 

müasir formaları uğurla tətbiq olunur. Şəhər və region 
mərkəzlərində yeni binalar inşa edilir, parklar xiyabanlar 
salınır. Ötən illərin memarlıq uğurları ilə bağlı suallarımızı 
Türkdilli Ölkələrin Beynəlxalq Araşdırmaları Elmlər 
Akademiyasının professoru, Azərbaycan Memarlar 
İttifaqının üzvü, bir çox maraqlı layihələr müəllifi, memar 
Cahid Həsənov cavablandırır.

– Cahid müəllim ötən il me-
marlarımızın hansı layihələri 
həyata vəsiqə almışdır?

– Əvvəla, onu deyim ki, son 
illər Azərbaycanda memarlıq 
və şəhərsalma ilə bağlı görülən 
işlərə nəzər saldıqda bu sahədə 
yeni uğurlu layihələrin həyata 
keçirilməsinin şahidi oluruq. 
Azərbaycan Prezidenti İlham 
Əliyev, Birinci vitse – prezident, 
Heydər Əliyev Fondunun rəhbəri 
Mehriban xanım Əliyevanın me-
marlıq sahəsinə diqqət və qay-
ğıları, onların dəyərli təklifləri, 
ideyaları sayəsində yaranmış 
memarlıq abidələri hələ bir çox 
onillklər öz bənzərsizliyini və mü-
asirliyini qoruyub saxlayacaq.

 Dünyanın əksər şəhərlərində 
müxtəlif təyinatlı, əzəmətli bina-
lar tikilib istismara verilir. Baxma-
yaraq ki, onlar insanlara rahatlıq 
bəxş edir, əslində isə müasir 
memarlıq nöqteyi – nəzərdən o 
qədər də diqqət çəkmir. 

Azərbaycanda son illər tikil-
miş onlarca tikili, dediyim kimi, 
təkcə milli memarlığımıza deyil, 
hətta dünya memarlığına böyük 

töhfədir. Kristal Holl, Xalça Mu-
zeyi, "Alov qüllələri" kompleksi, 
Olimpiya stadionu, Bakı Konqres 
zalı, dünya memarlığnda bu 
günədək rastlaşmadığımız, beş 
təbiəti özündə eyni zamanda, 
müxtəlif rakurslardan əks etdirən 

dünya şöhrətli Zaha Hadidin 
layihəsi olan Heydər Əliyev 
Mərkəzi və sair.

Son illər regionlarımızda da 
müxtəlif şəhərsalma nümunələri 
yaradılmışdır ki, onlar böyük 
maraqla qarşılanmışdır. 

– Son illər ərzində si-
zin də memar kimi uğurlu 
layihələriniz olub.

–  Gəncə şəhərində inşa 
olunmuş “ Əli və Nino” abidə 
kompleksi, Ağstafa rayonun-
da Musiqi və Mədəniyyət 
Mərkəzi, Sumqayıt bulva-
rında digər həmmüəlliflərlə 
birgə layihələrimiz əsasında 
salınmış Sumqayıt bulvarı 
ictimaiyyət tərəfindən yüksək 
qiymətləndirilmişdir.

 2018– ci ildə işləyib başa 
çatdırdığım “ Sarı gəlin” abidə 
kompleksi layihəsi barədə 
mətbuatda məlumat vermişəm. 
Bu gün bədnam qonşuları-
mız Azərbaycanın bu məşhur 
mahnısını öz adlarına çıxarmaq 
istəyirlər. Mən də qərara gəldim 
ki, “Sarı gəlin” abidə kompleksini 
yaradaq. Bunun üçün bir layihə 
işləyib hazırladım. Biz mənəvi 
dəyərlərimizi hər vəchlə qoruma-
lıyıq. Bu abidə qoyulandan sonra 
onun ərazisində beynəlxalq mu-
siqi festivalı da keçirmək olar. 

– Bu il memarlıq və 
şəhərsalmada hansı yeniliklər 
gözlənilir?

–  Heç şübhəsiz ki, bu 

sahədə inkişaf tendensiya-
sı davam etdiriləcək. Bir çox 
genişmiqyaslı layihələr işıq üzü 
görəcək. Onu da deyim ki, təkcə 
Bakı şəhərində deyil, region-
larımızda–  Sumqayıt, Gəncə, 
Şamaxı, Astara kimi rayonlar-
da da yeni layihələr əsasında 
müasir tiplı memarlıq abidələri, 
parklar, xiyabanlar inşa ediləcək. 
Qaradağ rayonu ərazisində inşa 
olunan beynəlxalq əhəmiyyətli 
obyektlərin tikintisi Bakını şəhər 
sıxlığından azad edəcək.

Bu gün ölkəmizə turistlərin 
cəlb olunması üçün beynəlxalq 
mövzulu kiçik həcmli parkla-
rın, komplekslərin salınmasına 
böyük ehtiyac var. Mən də bu 
istiqamətdə bir neçə layihə 
işləmişəm. Onlardan ikisi 
Şamaxı və Şəki şəhərlərində 
dünya şöhrətli səyyah Aleksandr 
Düma adına park və bu park-
ların ərazisində böyük yazıçıya 
heykəlin qoyulmasıdır. Aleksandr 
Düma Şamaxıda olarkən yerli 
şairlərlə görüşmüş, söhbətlər 
aparmışdır. Məhz elə söhbət 
gedişatını heykəl kompozisiyada 
verməyə çalışmışam. Bu komp-
leksin Şamaxı şəhərinin girişində 
yaşıllıq qoynunda inşa olunma-
sını arzu edirəm. Və eləcə də 
Şəkidə. 

Məşhur sovet kinosu ulduzla-
rından A.Mironov və Y.Nikulinin 
çəkildikləri “Brilyant əl” filminin 
bir hissəsi İçərişəhərdə lentə 

alınmışdır. Çəkilişlərin aparıldığı 
ərazidə bu məşhur aktyorların 
hər ikisinə heykəl ucaldılması ilə 
bağlı layihə hazırlamışam. Bun-
ları ona görə əhəmiyyətli hesab 
edirəm ki, xarici ölkə turistləri 
üçün də bu abidələr böyük ma-
raq doğuracaq.

İşğal altındakı şəhərlərimiz 
azad olunduqdan sonra bərpa 
ediləcək. Bildiyimə görə, həmin 
yaşayış məntəqələrinin bərpa 
planları da hazırlanmışdır. Söz 
yox ki, bərpa layihələrində 
parkların, xiyabanların da inşa 
olunması nəzərdə tutulub. Mən 
də, işğal olunmuş ərazilərimizdə, 
şəhər və qəsəbələrimizdə 
Qələbə ilə bağlı parkların 
layihələrini işləyirəm. Burada 
yalnız xeyrin şərə, ağın qa-

raya, sülhsevər xalqın işğal-
çıya qalibiyyətini göstərəcək 
heykəllər, kompozisiyalar 
olacaqdır.

Onu da deyim ki, qələbə 
parklarını artıq məzarlıq 
müstəvisindən çıxartmaq lazım-
dır. Mən hətta layihələndirdiyim 
bu parklarda rəngarəng, çil– çı-
raqlı fəvvarələr də olacaq ki, bu 
parklar gündəlik həyatımızda hər 
kəsin gedəcəyi bir məkan olsun. 
Onlar uşaqların, yeniyetmələrin, 
gənclərin vətənpərvərlik ruhunda 
böyüməsinə birbaşa təsir etsin. 
Eləcə də, beynəlxalq turizmin 
inkişafı üçün imkanlar yaratsın.

Müsahibəni yazdı: 
M.MÜKƏRRƏMOĞLU, 

“Xalq qəzeti”


